
1-тарау. Жалпы ережелер
1.
«Bereke Bank» АҚ Директорлар кеңесінің Аудит жөніндегі комитеті туралы ережесі (бұдан әрі - Ереже)  «Bereke Bank» АҚ (бұдан әрі - Банк) ішкі нормативтік құжаты болып табылады және Қазақстан Республикасының "Акционерлік қоғамдар туралы" Заңына, қаржы нарығын және қаржы ұйымдарын реттеу, бақылау және қадағалау жөніндегі уәкілетті орган бекіткен Екінші деңгейдегі банктерге, Қазақстан Республикасының бейрезидент-банктерінің филиалдарына арналған тәуекелдерді басқару және ішкі бақылау жүйесін қалыптастыру қағидаларын бекіту туралы ережелерге, Банк Жарғысына, Банктің Корпоративтік басқару кодексіне және Банктің Директорлар кеңесі туралы ережесіне сәйкес дайындалды.
2.
Осы Ережеде қолданылатын анықтаулар мен ұғымдар:
Холдинг –  «Бәйтерек» Ұлттық басқарушы холдингі» Акционерлік қоғамы;
Заңнама - белгіленген тәртіппен қабылданған Қазақстан Республикасының нормативтік құқықтық актілерінің жиынтығы;
Комитет - Банктің Директорлар кеңесінің Аудит жөніндегі комитеті; 
Комитеттер- Банктің Директорлар кеңесінің комитеттері (Банктің Директорлар кеңесінің Стратегиялық жоспарлау және тәуекелдерді басқару мәселелері жөніндегі комитеті, Банктің Директорлар кеңесінің Аудит жөніндегі комитеті);
Корпоративтік хатшы - Банктің Корпоративтік хатшысы;
Тәуелсіз директор -  Банктің үлестес тұлғасы емес және Директорлар кеңесіне сайланғанға дейін үш жылдың ішінде де болмаған (оның Банктің Тәуелсіз директоры лауазымында болған жағдайдан басқа кезде),  Банктің үлестес тұлғаларына қатысты үлестес тұлға болып есептелмейтін; Банктің лауазымды тұлғаларымен немесе ұйымдар – Банктің үлестес тұлғаларымен бағыныштылығына қарай байланысты емес және Директорлар кеңесіне сайланғанға дейін үш жылдың ішінде де осы тұлғалармен бағыныштылығына қарай байланысты болмаған; мемлекеттік қызметкер болып есептелмейтін; Банк органдарының жиналыстарында акционердің өкілі болып табылмайтын және Директорлар кеңесіне сайланғанға дейін үш жылдың ішінде де өкілі болмаған; аудитор ретінде Банк аудитіне қатыспайтын және Директорлар кеңесіне сайланғанға дейін үш жылдың ішінде де осындай аудитке қатыспаған Банктің Директорлар кеңесінің мүшесі.

Банк Басшылығы - Банк Басқармасының Төрағасы мен мүшелері, Банктің басқарушы және атқарушы директорлары;

Ішкі аудит қызметі - соның ішінде қаржы-шаруашылық кызметті бақылауды, Банк қызметін жетілдіру мақсатында ішкі бақылау, тәуекелдерді басқару саласында бағалауды, корпоративтік басқару және консультация беру саласында құжаттарды орындауды жүзеге асыртын орган;

3.
Осы Ереже Комитеттің мәртебесін, құзыретін, сандық құрамын, қалыптастыру және жұмыс істеу тәртібін, Комитеттің төрағасы мен мүшелерін сайлауды, олардың өкілеттіктерін және өкілеттіктерін мерзімінен бұрын тоқтатуды, сондай-ақ құқықтарын, міндеттерін айқындайды.
4.
Комитет өз құзіретіне қатысты мәселелер бойынша ұсынымдарды алдын ала қарау, талдау, сабақтастығын жоспарлау және тұжырымдау арқылы Директорлар кеңесіне жәрдемдесетін тұрақты жұмыс істейтін сабағатшы кеңесші орган болып табылады.
Комитет Директорлар кеңесіне Банктің қаржылық-шаруашылық қызметін тиімді бақылау жүйесін белгілеу, сыртқы және ішкі аудиттің тәуелсіздігін бақылау бойынша ұсыныстарды дайындау, Қазақстан Республикасының заңнамасын және ішкі құжаттарды сақтау арқылы Директорлар кеңесінің жұмысының тиімділігін және сапасын арттыру мақсатында құрылған.
5. Комитет жасаған барлық ұсыныстар хаттама (шешім) түрінде рәсімделеді және ұсынымдық сипатқа ие.
6. Өз қызметінде Комитет Банктің Директорлар кеңесіне есепті және Банктің оларға Директорлар кеңесі және осы Ереже берген өкілеттіктері шегінде қызмет етеді. 
7. Өз қызметінде Комитет Қазақстан Республикасының заңнамасын, Банк Жарғысын, Банктің Корпоративтік басқару кодексін, бақылаушы акционер ретіндегі Холдинг шешімдерін, Банктің Директорлар кеңесінің шешімдерін,Банктің Директорлар кеңесі туралы ережесін, осы Ережені және Банктің басқа да ішкі нормативтік актілерін басшылыққа алады.
2-тарау. Комитеттің құзыреті мен өкілеттіктері
8. Комитет құзіретіне келесі мәселелер бойынша Директорлар кеңесіне ұсынымдарды қарастыру және ұсыну кіреді:

1) тиімді қаржылық-шаруашылық қызметті (с.і. қаржылық есептіліктің толықтығын және дұрыстығын, қаржылық есептілікті жасау үдерісін бағалау) бақылау жүйесін орнату;
2) ішкі аудиттің тәуелсіздігін бақылау;

3) Қазақстан Республикасының заңнамасының сақталуын қамтамасыз етуге бағытталған ішкі рәсімдердің тиімділігін бақылау;

4) ішкі және сыртқы аудиторлардың ұсынымдарының орындалуын бақылау;

5) аудитті жүзеге асыратын сыртқы аудиторды тағайындау және ауыстыру қажеттілігі, оның қызметтерінің төлемінің мөлшерін қарау,сыртқы аудиторды іріктеу бойынша конкурсты өткізу мақсатында дайындалған  біліктілік талаптарын және/немесе техникалық сипаттаманы қарау ;

6) сыртқы аудиттің тәуелсіздігі мен әділдігін бағалау, сондай-ақ аудиорлық ұйымның қорытындысын Директорлар кеңесіне ұсынбас бұрын оған алдын ала талдау жүргізу;

7) ішкі аудит саясатын, ішкі аудиттің әдеп кодексі, Ішкі аудит қызметінің жұмыс тәртібін (ішкі аудиттің жылдық жоспары, аудит облыстарының картасы, бюджеті, Ішкі аудит қызметінің қызметкерлерін кәсіби оқыту жоспары), Ішкі аудит қызметі туралы ережені, Ішкі аудит қызметінің қызметкерлеріне еңбекақы және сыйлықақы мөлшерін және төлеу талаптарын, оған кететін бюджет шығынын, сондай-ақ Ішкі аудит қызметкерлеріне қойылатын біліктілік талаптарын алдын ала мақұлдау, ҚР заңнамасының талаптарына сәйкес Ішкі аудит қызметінің, сондай-ақ басқарушылық ақпарат жүйесінің тәуелсіздігін қамтамасыз ету;

8) белгіленген тәртіпте Ішкі аудит қызметінің құрылымын, штат санын, Ішкі аудит қызметінің басшысының және басқа қызметкерінің кандидатурасын, мақұлдау, сондай олардың уәкілеттіктерін мерзімінен бұрын тоқтатуды шешу;

9) Аудиторлық тапсырмалар және жалпы форматта жұмыс нәтижелері және елеулі аудиторлық түсініктемелер болып табылатын Ішкі аудит қызметі (жұмысы) туралы кезеңдік есептердің нәтижелері бойынша Ішкі аудит қызметінің аудиторлық есептерін алдын ала қарау және талдау   ;

10) саясатты (рәсімдерді) алдын ала мақұлдау, ары қарай Банктің Директорлар кеңесінің бекітуіне шығару үшін сыртқы аудитті тарту, соның ішінде сыртқы аудиторды іріктеу өлшемшарттары мен талаптары, қаржылық есептілік аудиті үшін қызмет ақысын төлеу жүйесі, сондай-ақ Банкке аудит мәселелері бойынша консультациялық қызмет көрсету;    

11) Ішкі аудит қызметінің қызметін белгіленген тәртіпте бағалауды жүргізу (ішкі аудит функциясының тиімділігі), Ішкі аудит қызметінің басшысы мен қызметкерлерінің қызметінің негізгі көрсеткіштерінің картасын, Ішкі аудит қызметі мен оның қызметкерлерінің қызметінің негізгі көрсеткіштерін (ҚНК карталары) орындау бойынша есептерді алдын ала қарау;

12) Ішкі аудит қызметінің есептерінің аясында ішкі бақылау және тәуекелдерді басқару жүйесін жетілдіру бойынша дайындалған іс-шараларды (түзету әрекеттері) орындау нәтижелері мен сапасын қарау;

13) сыртқы аудитор жүргізген Ішкі аудит қызметінің қызмет сапасын сыртқы бағалау нәтижелері бойынша есепті, іс-шаралар жоспарын, іс-шаралар жоспарын орындау бойынша есепті қарау;

14) корпоративтік басқару диагностикасы, тәуекелдерді басқару жүйесінің тиімділігін бағалау, ішкі бақылау жүйесінің тиімділігін бағалау, ақпараттық технологиялар жүйесінің, ақпараттық қауіпсіздік жүйесінің тиімділігін бағалау нәтижелері бойынша есептерді, бағалау нәтижелері бойынша іс-шаралар жоспарын қарау;

15) ішкі және сыртқы аудит нәтижелері туралы есептерді алдын ала қарау, Банк Басқармасының бұзушылықтарды жою және ішкі және сыртқы аудит ұсыныстарын орындау бойынша іс-әрекеттердің уақытында орындалуын, қызметтің Банктің саясаттарына, заңнама талаптарына сәйкессіздігін бақылау;;

16) Директорлар кеңесіне арнайы тергеу (тексеріс) жүргізу туралы, соның ішінде тәуелсіз кеңесшілерді (сарапшыларды) тарту арқылы ұсынымдар дайындау;

17) Банк қызметі туралы ұсынылатын ақпараттың сапасы мәселелері бойынша сыртқы аудитормен өзара әрекет ету, сыртық аудиторлардың ұсынымдарын қарау, анықталған ескертулердің жойылуын бақылау, сондай-ақ ары қарай Банктің Директорлар кеңесінің алдын ала бекітуіне шығару үшін аудиторлық ұйым бекіткен жылдық қаржылық есептілікті қарау, басшылыққа сыртық аудитор дайындаған хаттарды қарау, басшылыққа хатта көрсетілген сыртқы аудитордың менеджмент іске асырған ұсынымдарын қарау;
18) ішкі және сыртқы аудит қызметіне, қаржылық-шаруашылық есептілікке қатысты басқа да мәселелерді қарау; 
19) Банктегі жалпы тәуекелдерді басқару және ішкі бақылау жүйесінің құрылымы мен тиімділігіне қатысты уәкілетті органның актілері мен басқа сарапшылардың қорытындыларын қарау;

20) қызметкерлер болжалды заңнаманы бұзу немесе теріс пайдалану туралы, соның ішінде қаржылық есептіліктің толықтығы және дұрыстығына, ішкі бақылауға және тәуекелдерді басқаруға, этика мәселелеріне қатысты ақпаратты құпия негізде немесе жасырын хабарлауы мүмкін «сенім желісі» процедурасы бойынша, сондай-ақ мұндай хаттарды қарау және оларға қатысты әрекет ету бойынша ұсыныстарды дайындау; 
21) "сенім желісі" бойынша өтініштерді қарастыру нәтижелері бойынша есепті қарау; 
22) егер ол Банктің міндетті аудитіне сыртқы аудитордың қызметкері ретінде қатысқан болса немесе Банкте тағайындалған (сайланған) күннің алдындағы 2 (екі) жыл ішінде Банктің міндетті аудитіне сыртқы аудитордың қызметкері ретінде қатысқан болса, Банктің Басқармасының мүшесі, басқарушы директоры немесе бас бухгалтері лауазымына тағайындау (сайлау) туралы мәселені ары қарай қарастыру үшін болжалды үміткерді алдын ала мақұлдау; 
23) Банк меншігіне қатысты заңсыз әрекеттерді талдау және Басқарма меншікке қатысты заңсыз іс-әрекеттердің алдын алу бойынша қабылдаған шаралардың барабарлығын бағалау (ақпарат ішкі аудит нәтижелері бойынша есептер аясында беріледі);

24) Банктің ішкі нормативтік құжаттарына сәйкес Ішкі және сыртқы аудит жөніндегі комитет уәкілеттіктері аясында Директорлар кеңесіне ұсынылатын есептілікті алдын ала қарау;
24) Комитет мақсаттарына, Банктің Директорлар кеңесінің тапсырмаларына және/немесе Банктің ішкі нормативтік құжаттарының ережелеріне сәйкес өз құзіреті аясында басқа мәселелерді қарау.

3-тарау. Комитет және оның мүшелерінің құқықтары мен міндеттері
9.
Жүктелген өкілеттіктерді іске асыру мақсатында Комитет және оның мүшелері келесі құқықтармен үлестірілген:

  1) Директорлар кеңесі мүшелерінен, Комитеттерден, Басқармадан, ішкі аудит, комплаенс бөлімшелерінен, Корпоративтік хатшыдан және Банктің басқа да қызметкерлерінен өз құзыретінің шеңберінде құжаттарды, есептерді, түсініктемелер мен басқа да ақпараттарды сұрауға;

  2) бақылаушы ретінде өз отырыстарына Басқарма, Комитет мүшелерін, Ішкі аудит қызметінің басшысын, Бас комплаенс-бақылаушыны және басқа тұлғаларды шақыруға;

  3) ағымдағы жылда Банк бюджетінде бөлінген қаражат шеңберінде, сыртқы сарапшы және кеңесшілердің қызметімен белгіленген тәртіп бойынша пайдалануға;

  4) Комитет құзіретінің шегінде өз қызметінің мәселелеріне қатысты Банктің Директорлар кеңесінің шешімдері мен тапсырмаларын бақылауға және тексеруге қатысуға;

  5) осы Ережеге өзгертулер мен қосымшаларды енгізу туралы ұсыныстарды әзірлеуге және енгізуге; 
  6) Комитет қызметіне қатысты құжат жобаларын әзірлеуге және Банктің Директорлар кеңесінің бекітуіне ұсынуға;

  7) Комитет отырысының өткізілуін талап етуге және Комитет отырысының күн тәртібіне мәселелерді енгізуге;

  8) өзіне жүктелген өкілеттіктерді орындауға қажетті басқа құқықтарды пайдалануға.

10. Комитет Комитеттің құзіретіне жататын, соның ішінде Директорлар кеңесінің немесе оның Төрағасының шешімі бойынша басқа мәселелерді қарауға құқылы.
11. Комитет Комитеттің құзіретіне жататын Банктің Директорлар кеңесінің шешімдерінің орындалуына мониторинг және талдау жүргізеді.
12.
Комитет және оның мүшелері міндетті:

1) жалпы Банктің акционерлерінің мүдделеріне, осы Ережеге сәйкес өз қызметін адал және сапалы орындауға;

2) өз міндеттерін тиімді орындау үшін жеткілікті уақыт бөлуге;

3) Комитеттің жұмысына қатысу, оның күндізгі отырыстарына қатысу;

4) Банк Директорлар кеңесінің талабы бойынша өз қызметтерінің нәтижелері бойынша Банктің Директолар кеңесіне есеп беруге;

5) Комитет қызметін жүзеге асыру шеңберінде алынған ақпараттың құпиялығын сақтауға;

6) Банктің Директорлар кеңесіне өзінің Тәуелсіз директор мәртебесіндегі кез-келген өзгерістер немесе Комитетпен қабылдануы тиіс шешімдерімен байланысты мүдделер қақтығысының туындауы жайлы хабарлауға;

7) тәуекелдерді басқару, аудит саласындағы терең білімінің болуын растауға және/немесе тиісті оқытудан өтуге (3 "үш) жылда 1 (бір) реттен кем емес).

4-тарау. Комитет құрамы, тағайындау тәртібі және
өкілеттігінің мерзімі
  13. Комитет Комитетте жұмыс істеу үшін қажетті кәсіби білімі, құзыреттері мен дағдылары бар Банктің Директорлар кеңесінің мүшелерінен тұрады. Комитет мүшелерінің саны кемінде үш адамнан тұруы тиіс.
   Комитет құрамынаБанктің Директорлар кеңесінің аудит және (немесе) бухгалтерлік есеп және қаржылық есептілік және (немесе) тәуекелдерді басқару саласында жұмыс тәжірибесі бар кем дегенде бір мүшесі кіреді.
14. Комитет Директорлар кеңесінің Тәуелсіз мүшелерінен тұруы тиіс. Егер Директорлар кеңесі ерекше жағдай ретінде Тәуелсіз болып табылмайтын Директорлар кеңесі мүшесінің Комитетте мүшелік етуі акционерлер мен Банк мүддесі үшін қажет деп шешсе, осындай тұлға Комитет құрамына сайлана алады. Осындай тағайындау орын алған жағдайда, Директорлар кеңесіне осындай тұлғаның тәуелділік сипатын ашып, осындай шешімді дәлелдеу керек.

     15. Комитет Төрағасы мен мүшелері Банктің Директорлар кеңесінің қарапайым көпшілік дауысымен тағайындалады. Комитет құрамына Басқарманың Төрағасы, мүшелері және Банктің басқа да мүшелері кірмеуі тиіс.  Банк Басқармасының мүшелері/қызметкерлері шақырылған тұлғалар ретінде Комитет отырыстарына қатыса алмайды.

  16. Комитет мүшелерінің өкілеттігінің мерзімі Банктің Директорлар кеңесі мүшелері өкілеттігінің мерзіміне сәйкес келеді.

   17. Комитет Банктің Директорлар кеңесінің шешімі бойынша мерзімінен бұрын таратылуы мүмкін.
5-тарау. Комитет Төрағасы
18. Комитет Төрағасы Тәуелсіз директорлар қатарынан сайланады және өзі басқаратын Комитет жұмысын ұйымдастырады, атап айтқанда:

  1) Комитет отырысын шақырады, Комитет отырысының өткізілу нысанын анықтайды және онда төрағалық етеді;

2) Комитет отырыстарының күн тәртібін қалыптастырады;

3) отырыстарда хаттама жүргізуді ұйымдастырады;

4) Комитет отырыстарында мәселелердің талқылануын ұйымдастырады, сондай-ақ отырысқа қатысуға шақырылған тұлғалардың пікірін тыңдайды;

5) Банктің Директорлар кеңесі мүшелерімен, Банк Басқармасы мүшелерімен, Банктің құрылымдық бөлімшелерімен Комитеттің шешім қабылдауына қажет жеткілікті және шынайы ақпаратты алу мақсатында және Банктің Директорлар кеңесімен тиімді қарым-қатынас қамтамасыз ету мақсатында үнемі байланыста болады;

6) мүшелер арасында міндеттерді үлестіреді, оларға және Комитет хатшысына дара мәселелерді зерделеумен және Комитет отырыстарында қарастыру үшін қажет мәліметтерді даярлаумен байланысты тапсырмалар береді;

7) Комитет шешімдеріне қатысты жұмыстарды қамтамасыз етеді және үйлестіреді;

8) Директорлар кеңесінің жұмыс жоспарын ескере отырып, Комитеттің ағымдағы жылға арналған отырыстар жоспарын әзірлеуді және бекітуді қамтамасыз етеді, өзі басқаратын комитеттің шешімдері мен тапсырмаларының тиісінше орындалуына мониторинг пен бақылауды қамтамасыз етеді;

9) Комитет қызметі туралы есепті дайындайды, бөлек отырыста Директорлар кеңесі алдында Директорлар кеңесінің отырысы барысында жыл ішіндегі атқарған қызметінің қорытындысы туралы есеп береді. 

19. Комитет Төрағасы өзі басқаратын Комитет қызметін тиімді ұйымдастыру үшін кәсіби құзыреттіліктерімен қатар, ұйымдастырушылық және көшбасшылық қасиеттерге, жақсы коммуникативті дағдыларға ие болуы тиіс.

20. Комитет Төрағасы отырыстарда болмай қалған жағдайында, Комитет мүшелері отырыста төрағалық ететінді қатысып отырған мүшелер санынан жай дауыстың көпшілігімен тағайындайды.

6-тарау. Комитет Хатшысы
21. Комитет жұмысын ұйымдастырушылық және ақпараттық қамтамасыз ету жөніндегі функцияларды Корпоративтік хатшы жүзеге асырады Комитет хатшысы болып табылады. Корпоративтік хатшы болмаған кезеңде (демалыс, іссапар және басқа да дәлелді себептер) Комитет төрағасының шешіміне сәйкес оның міндеттерін атқару Банктің басқа қызметкеріне уақытша жүктеледі.

22. Комитет Хатшысы қамтамасыз етеді:

1) Комитет отырыстарын дайындау және өткізу;

2) отырыстар үшін мәліметтерді жинау және жүйелеу;

3) Комитет мүшелері мен шақырылған тұлғаларға Комитет отырысының өткізілуі туралы хабарлама, отырыстын күн тәртібін, және күн тәртібіне қатысты мәліметтерді өз уақытында жіберу;

4) отырыстарды хаттамалау, комитеттің сырттай дауыс беру қорытындыларын ресімдеу, сондай-ақ Комитет отырыстарының хаттамаларын, хаттамаларының ЭЦҚ арқылы қол қойылған электрондық нұсқаларын (шешімдерін, бюллетеньдерін), стенограммаларын, аудио-бейне жазбаларын, материалдарын кейіннен сақтау; 

5) Комитет отырыстары хаттамаларының (шешімдерінің) үзінді көшірмелерін қажеттілігіне қарай беру.

6) Банктің Директорлар кеңесінің Комитет құзіретіне жататын тапсырмаларына талдау жүргізу; 
7) Комитет Төрағасының және басқа да мүшелерінің тапсырмалары бойынша басқа тапсырмаларды орындау.

7-тарау. Комитеттің жұмыс тәртібі
          
23. Комитет отырыстары күнтізбелік жыл басталғанға дейін бекітілген, Директорлар кеңесінің жұмыс жоспарымен келісілетін, қарастырылатын мәселелер тізімі және отырыстар өткізілетін күндер көрсетілетін жұмыс жоспарына сәйкес, бірақ кем дегенде тоқсанына бір рет өткізіледі. Қажет болған жағдайда Комитет кезектен тыс отырыстар өткізеді.

          
24. Кезекті және кезектен тыс Комитет отырыстары оның Төрағасының бастамасымен немесе төмендегілердің талабы бойынша шақырылуы мүмкін:

          
1) Бақылаушы акционер ретінде Холдингтің;

          
2) Директорлар кеңесінің;

          
3) кез келген Комитет мүшесінің.

Комитет Төрағасы отырысты шақыруға қарсы болған жағдайда, бастамашы аталған талаппен Банктің Директорлар кеңесіне баруға құқылы.

          
25. Комитет отырыстары 

          
26. Комитет отырысын өткізу туралы хабарлама Комитет хатшысымен Комитет мүшелеріне тиісті отырысты өткізу күнінен бұрын 3 (үш) жұмыс күнінен кешіктірмей жіберіледі.

Хабарламада келесілер болуы тиіс:

1) отырысты өткізу орны, уақыты және күні;

           2) отырысты өткізу түрі (күндізгі немесе сырттай).

Хабарламаға міндетті түрде қосылады:

- Комитет отырысының күн тәртібі;

·  күн тәртібінде қаралатын әр мәселе бойынша Комитет мүшелерінің атына, Банктің Басқарма Төрағасы немесе мүшесі немесе мәселенің отырыстың күн тәртібіне қосылуына бастамашылық еткен тұлғаның қағаз нұсқада және/немесе электрондық цифрлық қолтаңба арқылы қолы қойылған түсіндірме жазбалар;

·  күн тәртібіндегі әр мәселе бойынша Банктің Басқарма Төрағасы немесе мүшесі немесе мәселенің отырыстың күн тәртібіне қосылуына бастамашылық еткен тұлғаның қағаз нұсқада және/немесе электрондық цифрлық қолтаңба арқылы қолы қойылған Комитет шешімінің жобасы;

· Банктің Басқарма Төрағасы немесе мүшесі немесе құжаттың Комитет қарауына шығарылуына бастамашылық еткен тұлғаның қағаз нұсқада және/немесе электрондық цифрлық қолтаңба арқылы қолы қойылған, Комитет отырысында қаралуы тиіс құжаттардың жобалары ;

· Банк Басқармасы отырысының хаттамасынан үзінді көшірме (керек болған жағдайда);

· Комитеттің сырттай дауыс беру бюллетені (сырттай отырыс өткізген жағдайда);

- күн тәртібі мәселелерін қарастыру және талдауға қажет болған басқа құжаттар болған жағдайда (презентациялар, мемлекеттік органдар шешімдерінің көшірмесі және (немесе) аталған мәселелерді күн тәртібіне енгізуін негізделген анықтама мәліметтері).

          
27. Комитет отырысының қатысушылары болып оның Төрағасы, Комитет мүшелері және Комитет хатшысы болып табылады. Комитет отырыстарынаа шақыруымен келесі тұлғалар қатыса алады (қоса алғанда, бірақ шектемей):

1) Банк қызметкерлері;

2)  белгіленген тәртіпте шақырылған кеңесшілер (сарапшылар). 
          
28. Қажет болған жағдайда Комитет Банк Басшылығымен, оның сыртқы және ішкі аудиторларымен бөлек отырыстар өткізуі мүмкін (Комитеттің жұмыс жоспарында қарастырылмаған).


29. Комитет отырыстарында Комитет Төрағасы төрағалық етеді. Оның отырыста болмай қалған жағдайында, Комитет мүшелері отырыста төрағалық ететінді қатысып отырған мүшелер санынан жай дауыстың көпшілігімен тағайындайды.

 
30. Комитеттің отырысы, егер оған Комитет мүшелері санының кемінде жартысы қатысса, заңды болып табылады. Қолайлы жағдайлар жасау және Комитет отырыстарын өткізуге арналған шығындарды қысқарту мақсатында комитет мүшелеріне бейнеконференция (интерактивтік дыбыс-бейне жазу байланысы), конференц байланыс (Комитет мүшелерінің «телефон кеңесі» режимінде бір мезгілде сөйлесуі) арқылы, сондай-ақ өзге де байланыс құралдарын пайдалану арқылы Комитет отырысына қатысуға жол беріледі. Бұл қатысу бетпе-бет тәртіпте қатысуға теңестіріледі. 

          
31. Комитет шешімдері Комитет мүшелері жалпы санының жай көпшілік дауысымен қабылданады. Мәселелерді шешу барысында әрбір Комитет мүшесі бір дауысқа ие. Комитет мүшесінің дауыс беру құқығын өзге тұлғаларға, оның ішінде Комитеттің басқа мүшелеріне беруге рұқсат етілмейді. Дауыс беру кезінде Комитет мүшелері дауыстарының саны тең болған жағдайда, Комитет отырысында төрағалық етушінің дауысы шешуші болып табылады.

          
32.  Әр күндізгі Комитет отырысының нәтижесі бойынша хаттама жазылады, Комитеттің әрбір сырттай отырыстарының нәтижесі бойынша шешім жазылады. Хаттама (шешім)қағаз тасымалдағышта және/немесе электрондық цифрлық қолтаңбаны пайдалану арқылы электрондық нұсқада жасалады және оған отырыс өткізілгеннен кейін 5 (бес) жұмыс күнінен кешіктірілмей қол қойылады.  Хаттамаға қағаз тасымалдағышта және/немесе электрондық цифрлық қолтаңбаны пайдалану арқылы электрондық нұсқада Комитет Төрағасының немесе оның функцияларын атқаратын, хаттама мазмұнының дұрыстығы үшін жауап беретін тұлғаның және Комитет Хатшысының қолы қойылады . Комитеттің сырттай отырыстарының шешіміне қағаз тасымалдағышта және/немесе электрондық цифрлық қолтаңбаны пайдалану арқылы электрондық нұсқада  Комитет Төрағасының және Комитет Хатшысының қолы қойылады. Бетпе-бет отырыстарды өткізген кезде дауыс беру парағы қолданылады, ал сырттай дауыс беру кезінде осы Ереженің 40-тармағының талаптарына сәйкес рәсімделетін сырттай дауыс беру бюллетеньдері қолданылады.. 

33.  Отырыс хаттамасында (шешімінде) көрсетіледі:

1) Комитет отырысының күні, орны мен уақыты, өткізу нысаны;

2) отырысқа (сырттай дауыс берген кезде) қатысқан Комитет мүшелерінің тізімі, сондай-ақ Комитет отырысына қатысқан басқа тұлғалардың тізімі (күндізгі отырысында);

3) Комитет отырысының күн тәртібі;

4) күн тәртібі мәселелеріне қатысты Комитет мүшелерінің негізгі ұсыныстары;

5) дауыс беруге қойылған мәселелер, олар бойынша дауыс беру қорытындылары, барлық қабылданған шешімдер.
8-тарау. Комитеттің қызметі туралы есептілік

          
34. Комитет ұдайы, бірақ кем дегенде жылына бір рет Директорлар кеңесі алдында өз қызметі туралы есеп береді.
          
35. Комитет Төрағасы Директорлар кеңесінің есебіне және Банктің Жылдық есебіне қосу үшін Комитет жұмысының нәтижелері туралы ақпараттың дайындалуын ұйымдастырады.
9-тарау. Комитет мүшелерінің жауапкершілігі

          
36. Комитет мүшелері Қазақстан Республикасы заңнамасына сәйкес оның әрекеттері (әрекетсіздігі) нәтижесінде келтірілген залал, соның ішінде жаңылысуға келтіретін ақпаратты ұсыну, немесе көрінеу жалған ақпарат нәтижесінде келтірілген шығын үшін Банк және Банктің акционерлері алдында жауапты болады.

         
37. Комитеттің бұрынғы мүшелерінің Директорлар кеңесінің құрамындағы қызметі тоқтатылғаннан кейін Банктің ішкі (қызметтік) ақпаратын жарияламау мерзімінің өтуі 5 (бес) жылды құрайды. 

10-тарау. Қорытынды ережелер

 
38. Қазақстан Республикасының заңнамасына, Банк Жарғысына өзгертулер және/немесе толықтырулар енгізілген жағдайда, осы Ереже осы өзгертулер мен толықтыруларға қайшы келмейтін бөлігінде жүзеге асырылады.

 
39. Осы Ережеге өзгертулер мен толықтырулар Ережені бекітуге ұқсас тәртіпте енгізіледі.

 
40. Түсіндірме жазбаның, шешім жобасының, хаттамалардың, дауыс беру парақтарының, бюллетендердің және Комитет отырысына басқа да қосымша құжаттардың мазмұнына қойылатын талаптар Директорлар кеңесінің отырысына шығарылатын материалдардың мазмұнына қойылатын талаптармен бірдей.

